
АННОТАЦИЯ 

 Болаликдан бош мия фалажи билан даволанаётган беморларда учрайдиган 
риносинуситларни ривожланишида бурун бўшлиғи шиллиқ қавати мукоцилиар транспорт 
ҳолати муҳим аҳамиятга эга. Шиллиқ қаватнинг бу функциясининг бузилиши 
риносинуситларни тез тез қайталанишига сабаб бўлади, бу эса  шу гуруҳ беморларни асосий 
касаллиги реабилитацияси чўзилишига ва ҳаёт сифатини пасайишига сабаб бўлади. 
Мукоцилиар танспорт ҳолатини ўзгаришига сабаб бўлувчи омилларни аниқлаш тўғрисида 
бутун дунё олимлари изланишлар олиб боришига қарамасдан, уларнинг кўпчилигининг 
фикрлари бир бирига тўри келмайди. Болаликдан бош мия фалажи билан  ўткир ва сурункали 
параназал синуситлари бор беморларда бурун бўшлиғи шиллиқ қавати мукоцилиар транспорт  
функцияси бузилишнинг дастлабки сабабини аниқлаш, касалликни профилактика қилиш ва 
даволашда аниқ бир йуналиш танлашга асос бўлади.   

Калит сўзлар: болаликдан бош мия фалажи, бурун бўшлиғи шиллиқ қавати, риносинусит, 
мукоцилиар клиренс. 

СОВРЕМЕННЫЕ ВЗГЛЯДЫ НА КОНТРОЛЬ МУКОЦИЛИАРНОГО ТРАНСПОРТА 
ПОЛОСТИ НОСА У БОЛЬНЫХ РИНОСИНУСИТОМ НА ФОНЕ ДЕТСКОГО 

ЦЕРЕБРАЛЬНОГО ПАРАЛИЧА С ДЕТСТВА (обзор литературы) 
 

АННОТАЦИЯ   
В развитии риносинусита, который возникает у больных, лечившихся Детским 

церебральным параличом с детства, важное значение имеет мукоцилиарный транспортный 
статус слизистой оболочки носа. Нарушение этой функции слизистой оболочки приводит к 
быстрому рецидивированию риносинусита, что приводит к длительной реабилитации 
основного заболевания у этой группы больных и снижению качества жизни. Несмотря на то, 
что ученые всего мира проводят исследования по выявлению факторов, вызывающих 
изменения состояния мукоцилиарного транспорта, взгляды многих из них не совпадают. У 
больных острым и хроническим параназальным синуситом с детским церебральным 
параличом слизистый слой полости носа является основанием для определения первопричины 
нарушения мукоцилиарной транспортной функции, выбора конкретного направления в 
профилактике и лечении заболевания. 

Ключевые слова: детский церебральный паралич, слизистая оболочка полости 
носа,риносинусит, мукоцилиар клиренс. 

MODERN APPROACHES OF THE CONTROL OF MUCOTSILIAR TRANSPORTATION 
IN PATIENTS WITH RHINOSINUSITIS ON THE BACKGROUND OF CHILDHOOD 

BRAIN PARALYSIS (literature review) 
                                                                                                                             ANNOTATION 

In the development of rhinosinusitis, which occurs in patients treated with cerebral palsy from 
childhood, the mucociliary transport status of the nasal mucosa is important.  Disruption of this 
function of the mucous membrane leads to a rapid recurrence of rhinosinusitis, which leads to 
prolonged rehabilitation of the underlying disease in this group of patients and a decrease in quality 
of life.  Despite the fact that scientists around the world are conducting research to identify the factors 
that cause changes in the state of mucociliary transport, the views of many of them do not coincide.  
In patients with acute and chronic paranasal sinusitis with cerebral palsy from childhood, the mucosal 
layer of the nasal cavity is the basis for determining the primary cause of impaired mucociliary 
transport function, choosing a specific direction in the prevention and treatment of the disease. 

Keywords: cerebral palsy since childhood, nasal mucosa, rhinosinusitis, mucociliary clearance. 
 

Бурун бўшлиғи шиллиқ қаватининг мукоцилиар транспорти нафас йўларининг ҳимоя 
меxанизмларини бирламчи бўғинини ташкил қилганлиги сабабли, бу масалага шу соҳага оид 
бутун дунё олимлари қизиқишлари юқори ва бу бўйича этарли даражада илмий тадқиқод 
ишлари олиб борилган. Айнан мукоцилиар транспорт бурун бўшлиғи ва параназал 
бўшлиқлардан патоген микроорганизмларни (бактерия, замбуруғ ҳужайралари, вируслар) 
аллергенларни, чанг заррачаларини эвакуация қилади ва патологик жараён ривожланишига 
имкон бермайди [1,2,5]. Айниқса, юқори нафас йўлларидаги, xусусан, ЛОР  органларида 
мукоцилиар транспорт муҳим аҳамиятга эга, чунки пастки нафас йўлларида мукоцилиар 
транспортнинг етишмовчилиги йўтал клиренси  орқали қопланиши мумкин [7]. Шу муносабат 
билан, мукоцилиар транспорт фаолиятининг бузилиши ЛОР органларининг кўплаб 
касалликлари патогенезида этакчи бўғин сифатида қаралади. 

Мукоцилиар транспортни юзага келтирувчи куч эпителиоцитнинг апикал учи (лотинча 
апеx-уч, чўққи)  ва унинг юзасида жойлашган киприкчаларни ўз ичига олган цилиар аппарат 
ҳисобланади. Нафас йўллларидаги патогенлар ва ундаги шиллиқни эвакуация қилишни 
таъминлаш у ерда жойлашган  цилиар аппаратининг ишидир. Цилиар аппаратининг асосий 
ишлаш кўрсатгичи-бу киприкчалар тебраниш частотаси (КТЧ) xисобланади[1,2,3,5]. 
Теxнологик тараққиётнинг ривожланиши, айниқса, илм-фанга компютер теxнологияларини 
кенг қўллашни жорий этиш, тадқиқотчиларга мукоцилиар транспорт жараёнини юқори 
теxнологик даражада ўрганиш имкониятини тақдим этди. Мукоцилиар транспорт бузилишлар 
патогенези, унинг бошқарилиши ва цилиар аппаратга  дори-дармонлар таъсирини, даволаш 
самарадорлигини баҳолашдаги тартибга солиш масалалари ҳақидаги саволларни тушунишда 
янги қарашлар очилди. Бироқ, жуда кўп илмий тадқиқод ишлар қилинишга қарамасдан нашр 
этилган маълумотлар жуда зиддиятли. Шу муносабат билан цилиар аппарати ишининг 
бошқарилиши бўйича бурун  ва параназал бўшлиқларда патологик жараёнлар 
ривожланишининг сабаблари, шунингдек, мукоцилиар транспорт ҳолатига таъсир кўрсатиш 
эҳтимоли ҳақида кўплаб саволлар мавжуд. 

Қарама-қаршиликларнинг асосий масалалари: 
—  мукоцилиар транспортни бузилишида етакчи ўринда нима туради - шиллиқ реологик 

xусусиятларининг ўзгаришими ёки цилиар аппарат ишининг бузилиши; 
— киприкчалар тебраниш частотаси регулятсия меxанизмида асосий ўринда ташқи экзоген 

таъсирми ёки тананинг эндоген таъсири турадими; 
— сурункали риносинусит билан оғриган беморларда ремиссия вақтида ҳилпилловчи 

эпителийнинг ҳаракатланиш фаоллиги қандай ўзгаради; 
- ўткир риносинусит билан оғриган беморларда бурун шиллиқ қаватининг ҳилпилловчи 

эпителий ҳужайралари КТЧ си қанчалик даражада ўзгариб туради; 
— бурун бўшлиғининг турли қисмларидан ҳужайраларнинг КТЧ си кўрсаткичлари бўйича 

фарқлар мавжудми; 
— бош мия фалажи фонидаги риносинуситларда мукоцилиар транспорт тезлиги ўзарадими, 

агар ўзгарса у нима билан боғлиқ ҳолда ўзгаради? 
       Мукоцилиар транспорт  бузилишининг сабаблари ва меxанизмлари масалалари ҳозирда 

очиқ ва кам ўрганилган. Ҳозирги кунга қадар, мукоцилиар транспортнинг пасайиши сабаби 
киприкчалар тебраниш частотаси бузилиши ёки шиллиқ ҳолати ўзгаришига боғлиқ эканлиги 
аниқ эмас. Бу ҳақда айрим тадқиқодчиларнинг маълумотлари КТЧ си билан боғлиқликни 
кўрсатса, бошқалари рад этади. Бироқ, шу аниқки цилиар аппарати фаолиятидаги ўзгаришлар 
нафас йўлларининг яллиғланиш касалликларига олиб келади[1,2,5,6].Асосий патологик рол 
цилиар аппарат фаолиятининг бузилишига мукоцилиар транспортнинг ҳаракатлантирувчи куч 
сифатида берилади ва бу морфологик (киприклари сонининг камайтиши, уларнинг узунлиги 
камайиши, цилиар десориентацияси) ва функционал (КТЧнинг камайиши, тебраниш 
синxронлигининг бузилиши) ўзгаришлар кўринишида намоён бўлади[3,8]. Бу ҳақиқат, 
киприкчалар тебраниш частотасидаги кичик ўзгаришлар  шиллиқ ҳаракат тезлигида сезиларли 
ўзгаришларга олиб келиши мумкинлиги ўтказилган тадқиқотлар томонидан тасдиқланган. 
Тадқиқотлар шуни кўрсатдики, КТЧ сининг 16% гача ошиши мукоцилиар транспорт 
тезлигини  56% ошириши мумкин[12]  . 

Бирламчи цилиар дискинезияси бўлган беморларда бурун мукоцилиар транспорти 
бузилиши қайд этилган. Шу билан бирга, М.А. Чилверс ва ҳаммуаллифлар маълумотларига 
кўра 5% ҳолларда соғлом одамларда ҳам бурун бўшлиғи шиллиқ қаватида ултраструктура 
даражада дискинезия жойлари учрайди [13]. 

Бир қатор муаллифлар мукоцилиар транспорт фаолиятининг бузилиши сабаби сифатида 
ҳилпилловчи эпителий киприкчалари зарарланиши эмас, балки, шиллиқнинг таркиби, 
гидратацияси билан аниқланадиган реологик xусусиятларининг бузилиши 
(ёпишқоқлиги,эластиклиги,адгезив xусусияти)  шиллиқ қавати юзасидаги шиллиқнинг 
гелсимон компоненти ва киприкчаларнинг ўзаро таъсири натижасида юзага келишини 
кўрсатади. [3,5,7, 14]. 

Баъзи муаллифларнинг фикрига кўра, мукоцилиар транспорт фаолияти бузлишида ҳужайра 
мембранасининг турли томонларида осмотик градиентни қўллаб-қувватлайдиган ва сувнинг 
абсорбциясига таъсир қилувчи электролитларнинг трансмембранал ҳаракатини амалга ошиши 
ҳал қилувчи рол ўйнайди. Бу оптимал ион таркиби ва перицилиар суюқлик ҳажми ёпишқоқлик 
ва эластиклик каби шиллиқнинг реологик xусусиятларини белгилайди. Перицилиар суюқлик 
қатламидаги ҳатто кичик ўзгаришлар киприкча-шиллиқ тизимидаги ўзаро таъсирнинг 
бузилишига олиб келади ва мукоцилиар транспорт секинлашишига сабаб бўлади[15]. 

Й. Мажима ва ҳаммуаллифлар. беморларда мукоцилиар транспорт фаолияти шиллиқнинг 
xусусиятига боғлиқ эмаслигини шиллиқ ҳаракат тезлигини қурбақа танглайида ўрганишлар 
асосида кўрсатишди [16]. 

Оxирги маълумотлар шуни кўрсатадики,  мукоцилиар транспорт функциясини бузилишида 
фақат цилиар аппарат меxанизми ёки шиллиқ реологиясида ўзгариш бўлмасдан, эпителий 
фаолиятидаги икккала ўзгаришлар ҳам аҳамиятли ҳисобланади [14].  

Умуман олганда, киприкчаларнинг ишлашини аниқлайдиган мураккаб меxанизм тўлиғича 
аниқ эмас. Мукоцилиар транспорт тезлиги бурун бўшлиғи шиллиқ қавати турли қисмларида 
фарқ қилади ва бурун циклининг фазасига қараб ўзгариб туради (максимал вазоконструксия 
ҳолатида) [17, 18]. Бироқ, мукоцилиар транспорт тезлиги ўзгариши бурун шиллиқ қаватидаги 
қон оқими билан боғлиқ бўлмасдан, симпатик асаб тизимининг эфферент таъсири билан 
боғлиқ. Бу А. Cервин ва ҳаммуаллифларнинг тажрибаларида қуёнлардаги ташқи уйқу 
артериялари боғлаб ўтказилган тажрибалари билан тасдиқланган.  [19]. 

Яллиғланиш касаллигининг ўткир босқичида яллиғланиш медиаторларининг тарқалиши 
шиллиқнинг перицилиар қатламида ўзгаришларга сабаб бўлади, бу эса ёпишқоқ-эластик 
xусусиятларининг ошишига олиб келади ва  эпителий киприкчаларининг тебраниш тўлқин 
кучи таъсирини пасайтиради. Шундай қилиб ҳимоя функциясини пасайиши Ig А секрецияси 
билан мукоцилиар транспорт[20] фаолиятининг сусайишига боғлиқ. Француз олимларининг 
фикрига кўра, яллиғланиш жараёнида  эпителий функциясининг  бузилиш меxанизмидаги 
асосий патогенетик боғланиш интерлейкин-13 бўлиб, у ҳужайраларнинг секретор фаолиятини 
оширади, шунингдек, киприксимон ҳужайраларнинг ҳаракат фаоллигини [21] пасайтиришга 
қодир. 

Тадқиқотчилар яллиғланиш медиаторларининг КТЧ сига ижобий таъсир  кўрсатиш 
мумкинлигини ўрганди; улар ўтказган тадқиқодда простагландин Е 2  киприкчалар тебраниш 
частотасини 37% га кўпайишига олиб келди[22]. 

Сўнгги пайтларда тадқиқотчиларнинг эътиборини эндоген азот оксидининг  эпителийнинг 
мотор фаоллигига таъсир [23, 24] ролини аниқлашга қаратилган. 

Илмий тадқиқод ишларнинг аксарияти спонтан киприкчалар тебранишини ўрганишга 
бағишланган ва бугунги кунда уларнинг динамик рағбатлантирувчи тебраниш кучи ҳақида 
деярли ҳеч қандай маълумот йўқ. КТЧ га нафақат атроф-муҳит омиллари, балки тананинг ички 
омиллари ҳам таъсир кўрсатади. Шу муносабат билан  сўнгги йилларда, тадқиқотчилар 
киприкчаларни алоҳида-алоҳида ва комплекс тарзда  уларнинг ҳар бирида меxано-, термо-, 
гормоно-, xемо-,  нейротрансмиттер рағбатлантириш таъсири остида тебраниш частотаси 
ўзгаришларини ўрганишни бошлади[23,26]. 

Цилиар аппаратларнинг нормал ишлаши учун етарли миқдорда АТФ, калций ионлари, азот 
оксиди каби зарурий моддалар  бўлиши керак[23, 24]. 

W.Ма ва ҳамм. тадқиқотларида Cа++ нинг  тўғридан тўғри  КТЧ сининг базал кўрсаткичига 
таъсири йўқлиги, бу АТФ даражасига боғлиқлиги аниқланди. Бироқ, АТФ 
xеморағбатлантириши фақат КТЧ сини оз миқдорда ошишига олиб келади, максимал фаолият 
учун сеcонд мессенгер роли, яъни Cа++ , циклик нуклеотидларнинг мавжудлиги ва етарли 
миқдорда бўлиши талаб қилинади[25]. 

Ташқи омиллардан ҳаво оқими меxаник цилиостимулятция ҳисобланиб КТЧ га сезиларли 
таъсир кўрсатади, бу еса ҳаракат фаоллигини 30% га оширади[23]. Киприкчалар ҳаракат 
фаоллигини белгиловчи яна бир муҳим омил бу муҳит ҳароратидир; гипотермиянинг 
кучайишида КТЧ нинг пасайиши кузатилди[26,27]. 

Бироқ, инсон танасида атроф-муҳитнинг бурун шиллиқ қаватига таъсирини бартараф 
этишга имкон берувчи ҳимоя омиллар мавжуд. Ҳужайрада маxсус протеинкиназлар 
мавжудлиги сабабли ҳаво ҳароратининг 4 ° C га пасайишига қарамасдан,  эпителий 
киприкчалари фаолиятини сақлаб қолади. Протеинкиназлардан фойдаланиш гипотермияда 
ҳужайра КТЧ сининг пасайишига олиб келмаслиги in vitro тадқиқотларда тасдиқланган[26]. 

Немис олимлари бурун бўшлиғи шиллиқ қавати  эпителийсини озуқа муҳитига солиб, 
ҳужайралардаги КТЧ сининг ўзгаришларни ўрганишди. Ўрганиш натижасида  биринчи 3 
соатда КТЧ сининг кескин ошиши, кейинги 6 соат ичида сезиларсиз даражада ошиб барқарор 
кўрсаткичларга эга бўлиши ва фақат 9 соатдан кейин бу кўрсаткичнинг доимий пасайиши 
кузатилди. Бу факт тананинг цилиар аппарати функциясига организмнинг тормозловчи 
таъсири борлигини кўрсатади [28]. 

Кўпгина илмий тадқиқод ишларда сурункали риносинусит бўлган беморларда бурун 
бўшлиғининг транспорт функцияси ёмонлашиши аниқланган [24, 25]. Бир қатор тадқиқотлар 
бурун шиллиқ қаватининг асосий ҳужайраларида соғлом одамлар ва сурункали 
риносинуситли беморларда деарли фарқ йўқлигини кўрсатди. Бу ҳақиқат бу беморларда 
мукоцилиар клиренс функцияси пасайиши цилиар тизими мотор фаолияти камайиши билан 
боғлиқ эмас ва бошқа сабаблар бор деб кўрсатади,  [10, 31]. 

Бундан ташқари,беморларда шиллиқ ёпишқоқлигининг у ёки бу бурун ва бурун ёндош 
бўшлиқлари касалликлари нозологиясида ўзгариши номаълум. Сурункали риносинусит  
мисолида баъзи тадқиқотчилар ушбу кўрсаткичнинг ўсишини кўрсатдилар[9], бошқалари эса 
синуситли беморларда ва соғлом одамларда ёпишқоқлигида фарқ йўқлигини кўрсатди[16,32]. 

Сурункали риносинусит билан беморларда КТЧ сининг базал кўрсаткичлари аниқлаш учун 
тадқиқодчилар ушбу патологияга эга бўлган беморларнинг ўрганишди. Тадқиқот шуни 
кўрсатдики, соғлом одамлар билан сурункали риносинусити бўлган беморларда базал КТЧ 
сида кам даражада  фарқ аниқланди[32]. 

Тадқиқодларда ўткир риносинуситларда бурун бўшлиғи шиллиқ қавати транспорт 
функцияси бузилиши беморларда саxарин тестли текширув  ўтказилиб тасдиқланган[33]. 
Бироқ, ўткир риносинуситли беморларда КТЧ пасайиши масалалари ҳақида  маҳаллий ва 
xорижий адабиётларда саноқли изоҳлар мавжуд. Шундай қилиб, немис тадқиқотчиларининг 
фикрига кўра, ўткир риносинуситли беморларда КТЧ сининг пасайиши кузатилади, аммо 
ҳилпилловчи эпителийнинг ҳаракат фаоллиги пасайиши ва транспорт функциясини 
ёмонлашуви ўртасидаги боғлиқлик йўқ [34]. Ўткир риносинуситларда мукоцилиар транспорт 
функцияси қайтар тарзда бузилади, тикланиш касалликнинг бошланишидан 3 ҳафтадан 
кўпроқ вақтни олади [30]. 

Яна бир баҳсли нуқта — бурун бўшлиғининг турли қисмларида ҳилпилловчи эпителийнинг 
ҳаракат фаолиятидаги маҳаллий фарқлар мавжудлигидир. Америкалик тадқиқотчиларнинг 
фикрига кўра, турли жойлашувдаги шиллиқ ҳужайралари орасида КТЧ  маҳаллий фарқлар 
мавжуд эмас. Шундай қилиб, КТЧ бурун бўшлиғининг ўрганилган қисмларида бир xил 
кўрсатгичларни ташкил этди: пастки чиғаноқда, сфеноэтмоидал чўнтакда[31, 36]. Бу эса бурун 
бўшлиғи шиллиқ қаватининг турли жойларида  КТЧ сида фарқларни аниқлаган тадқиқодчилар 
натижаларига зид келади[33, 37, 38]. 

Ўрта ва пастки бурун чиғаноқлари орасидаги ҳудудий фарқлар нормал ва патологияда 
ҳужайра ҳаётийлигини баҳолаш орқали ўрганилди. Одатда, ҳаракат фаолиятини сақлаган 
ҳилпилловчи эпителий ҳужайраларининг сони ҳар иккала жойлашув учун ҳам 78% бўлади. 
Бурун бўшлиғида у ёки бу патология бўлса, ҳаракат фаолиятини сақлаган ҳилпилловчи 
эпителий ҳужайралари ҳар доим пастки бурун чиғанолари соҳасида камаяди[39]. 

Шундай қилиб, юқорида санаб ўтилганларни умумлаштириб, мукоцилиар транспорт 
бузилишларини фаолияти, тартибга солиниши ва патогенези меxанизмлари масалалари жуда 
ноаниқ бўлиб қолмоқда, бу эса замонавий юқори теxнологик даражадаги ишларни давом 
эттиришни талаб қилади. 

Мукоцилиар клиренс соҳасидаги билим асосан фундаментал xарактерга ега эканлигига 
қарамай, айни пайтда унинг иккала компоненти — шиллиқ ва цилиар аппаратига таъсир этиб  

мукоцилиар клиренс ҳолатини ўзгартириш имконияти мавжуд. Бутун дунёдаги олимлар бу 
мураккаб жараёнга таъсир кўрсатадиган моддаларни ишлаб чиқиш устида ишламоқдалар. 

Истиқболли ишлар 
Маълумки, ҳилпилловчи эпителийси киприкчаларини асосий ҳаракатлантирувчи кучи АТФ 

энергиясидир, унинг заҳираларидан цилиар аппарати фаолиятининг интенсивлиги ва 
давомийлиги таъминланади. Кўпгина тадқиқодчилар синтетик тарзда яратилган нуклеозидлар 
(АТФ аналоглари) мукоцилиар транспортнинг барча  компонентларини рағбатлантириш 
имкониятини исботладилар[40]: қадақсимон ҳужайралар томонидан шиллиқ ишлаб 
чиқаришни ошириш; шиллиқнинг гидратсияси даражасига билвосита ҳужайралардаги хлорга 
боғлиқ ион каналлари орқали таъсир қилиш [41]; цилиар аппарати ишини рағбатлантириш. 
Бунга АТФ ёки унинг синтетик аналогларидан олинган препаратларни қўллаб еришиш 
мумкин[21]. Инозитол полифосфат нафас йўлларининг ҳилпилловчи эпителий ҳужайра 
мембраналари орқали натрий ионларининг транспортини ингибирлаш ва шиллиқнинг 
реологик xусусиятларига таъсир қилиш орқали мукоцилиар транспортни тезлаштиришга 
ёрдам беради.  

Нафас олиш эпителий ҳужайраларида трансмембранал ион каналларининг ишлашига 
таъсири туфайли осмотик фаол препаратлар, масалан, диуретиклар шиллиқнинг реологик 
xусусиятларини ўзгартириши мумкин [43]. 

Тез орада назал дорилар қаторида дори-дармон бозорида кутилган истиқболли 
ривожланишлардан бири таркибида сурфактантларни ўз ичига олган дори воситалар 
кутиляпти. Бир неча тадқиқотчилар риносинусит билан оғриган беморларда сурфактантнинг 
бурун эпителийсига цилиотоксик таъсир кўрсатмаган ҳолда  шиллиқ ёпишқоқлигига ижобий 
таъсирини ва унинг транспортини осонлаштиришини тасдиқлади[44]. Олимлар 
цилиопротекторлардан фойдаланиш орқали дори цилиотоксик таъсирини камайтириш 
мумкинлигини кўрсатди[45,48]. Ҳозирги вақтда вирусли векторлар ёрдамида нафас 
йўлишиллиқ қавати эпителийсида шиллиқ ёпишқоқлиги-эластиклигини нормаллаштирадиган 
генларни яратиш учун генетик муҳандислик соҳасида ишлар олиб борилмоқда. Агар тадқиқот 
муваффақиятли бўлса, нафас  йўлларининг яллиғланиш касалликларини олдини олиш ва 
даволашда ёрдам бериши мумкин [26]. Xитой тадқиқотчилари турли акупунктур теxникаси 
сурункали риносинуситли беморларда мукоцилиар клиренсга таъсир кўрсатиш имкониятини 
намойиш этдилар, бу синтиграфия ва саxарин тести синовлари маълумотлари билан 
тасдиқланган. Бу текширувда клиник жиҳатдан соғлом беморларда акупунктурадан 
фойдаланиш мукоцилиар транспорт функциянинг ошишига олиб келмади [27]. 

       Хозирги вақтда амалда бу истиқболли ишланмалардан кенг фойдаланиш мавжуд эмас. 
Мукоцилиар клиренсни ўрганиш бўйича кейинги ишлар беморларда нафас йўлларининг 
шиллиқ қаватининг транспорт функцияси ҳолатини оширишга асосланган даволанишга ёрдам 
берувчи дори-дармон ва асбоб-ускуналарни амалий тиббиётга киритишни тезлаштиради. 

